CONVENIO DE COLABORACION ENTRE A SECRETARIA XERAL DA EMIGRACION DA
XUNTA DE GALICIA E A HERMANDAD GALLEGA DE VENEZUELA COA FINALIDADE
DE CONTRIBUIR A ATENCION DAS NECESIDADES SOCIO ASISTENCIAIS BASICAS DA
CIDADANIA GALEGA ACOLLIDA NO CENTRO DE DiA “SANTIAGO APOSTOL" DE
CARACAS (VENEZUELA)

Santiago de Compostela, 6 de febreiro de 2024

REUNIDAS

Dunha parte, a Secretaria Xeral da Emigracion, representada neste acto pola
subdirectora xeral de Coordinacién Administrativa, Econdémica e de Programas
Sociais, Marfa Lorena Antelo Romero, en virtude do artigo 29 do Decreto 108/2022, do
16 de xufio, de estrutura organica dos 6rganos superiores e de direccién dependentes
da Presidencia da Xunta de Galicia.

E doutra, a Hermandad Gallega de Venezuela, representada neste acto pola
presidenta da entidade, Maria Noemi Cenddn Tizén, en virtude das facultades que lle
outorgan os estatutos da entidade.

As partes, actuando no exercicio do seu cargo e representacion, recofiécense

capacidade para obrigarse nos termos deste convenio e para estes efectos,
EXPONEN

Primeiro.- As administraciéns publicas, no exercicio das slias competencias, poden

subscribir convenios de colaboracidon con outras administracions ou entes de dereito
publico e con persoas fisicas ou xuridicas suxeitas ao dereito privado, ao abeiro do

disposto no artigo 47 e seguintes da Lei 40/2015, do 1 de outubro, de réxime xuridico P

do sector publico, en concordancia co artigo 6 da Lei 9/2017, do 8 de novembro,-de ( D/ 1

contratos do sector ptblico. A\ ,/"L
\ BNE

Segundo.- De acordo co establecido no artigo 27 do Decreto 108/2022, do 16 de xufio, AN \4

de estrutura organica dos 6rganos superiores e de direccion dependentes da ™S

Presidencia da Xunta de Galicia, a Secretaria Xeral da Emigracién é o 6rgano superior ; P
da Administracion xeral da Comunidade Auténoma de Galicia no ambito da [[C—
emigracion e do retorno ao que lle corresponden as competencias recollidas na Lei \%@ Ve
7/2013, do 13 de xufio, da galeguidade, e, en particular, as relaciéns e apoio as persoas \\f?‘»,,,w .

e as comunidades galegas no exterior, asi como o fomento e a promocién da sta
actividade e funcionamento e a representacion e participacién nos érganos e foros
relacionados con elas que lle encomende a persoa titular da presidencia da Xunta de
Galicia.

Terceiro.- De acordo co citado Decreto 108/2022, do 16 de xufio, a Secretaria Xeral da (g
Emigracion ten entre as slas funciéns o desenvolvemento de actuacions que melloren
o benestar social e a calidade de vida da cidadania galega no exterior.

Cuarto.- En Venezuela, segundo o censo electoral de residentes no estranxeiro, a 1
de decembro de 2022 residian preto de 27.000 persoas de orixe galega. O pais esta
atravesando unha realidade social, politica e econdémica que repercute negativa-

mente no conxunto da sociedade e da que non se libran as persoas galegas que viven
ali, as cales estan abocadas a unha situacion de carencia ou sofren unha falta real e
operativa de mecanismos integrais de cobertura social e sanitaria.

Quinto.- A Hermandad Gallega de Venezuela, con sede en Caracas, € unha entidade
sen animo de lucro fundada en 1960, inscrita como comunidade galega no Rexistro da
Galeguidade da Secretaria Xeral da Emigracién e que ten, entre outros fins, o de
acoller as persoas galegas emigrantes residentes na sua area xeografica.

Esta entidade estd a desenvolver un destacado labor social dirixido & mellora da
calidade de vida das persoas maiores de orixe galega, para o que conta co centro de
dia Santiago Apdstol, ac que acuden, de luns a venres, persoas maiores carentes de
recursos. O centro cubre as necesidades basicas na area terapéutica e sociocultural,
mantendo a permanencia destas persoas dentro da sta contorna familiar e paliando
o sentimento de soidade, que na maioria dos casos leva aparellados procesos
dexenerativos que diminlen a autonomia, a través de programas de ximnasia
xerontoldxica, psicomotricidade, de ocio e tempo libre, atencién alimentaria e
atencion a satde.

A Hermandad Gallega de Venezuela é a entidade galega de referencia para as persoas
de orixe galega residentes en Caracas e a stla area xeogrdfica de influencia, un
colectivo potencialmente susceptible de beneficiarse dos programas e as actuaciéns
que executa a Secretaria Xeral da Emigracién, coa que a entidade esta colaborando
activamente.

Sexto.- A Secretaria Xeral da Emigracién estima que é necesario establecer unha
colaboracion para contribuir @ prestacion de asistencia a colectividade galega
residente en Caracas e na sua area de influencia que, por razdns de carencia ou de
dependencia, se atope en situacion de necesidade e non poida afrontar o custo destas
prestacions; a Hermandad Gallega de Venezuela conta coa infraestrutura suficiente e
estd disposta a prestar o servizo. [

\
\

Sétimo.- A Secretarfa Xeral da Emigracién considera que esta entidade, nica destas™_
caracteristica en Caracas, é a institucién idénea para o outorgamento desta axuda de ™
caradcter singular e excepcional, que non se enmarca dentro dunha actuacién
xeneralizada de axudas para este tipo de actividades, ao non ser posible promover a
concorrencia publica, segundo o disposto no artigo 19.4 c) da Lei 9/2007, do 13 de xuiio,

de subvenciéns de Galicia.

O interese publico de colaboracién no desenvolvemento desta actuacién radica en
razons de caracter social e humanitario, na pretension de mellorar a salide, o benestar
social e a calidade de vida da poboacion emigrante de orixe galega residente en
Caracas (Venezuela) que presente problemas asociados & sia idade efou
circunstancias socio familiares.

E, en virtude do exposto, ambas as dias partes recofiécense capacidade para
comprometerse, en virtude deste convenio de colaboracion, consonte as seguintes

CLAUSULAS



Primeira.- Obxecto

Este convenio ten por obxecto establecer o marco da colaboracion entre a Secretaria
Xeral da Emigracion e Hermandad Gallega de Venezuela co fin de contribuir ao
financiamento do custo derivado da atencién as persoas galegas acollidas no centro
de dia Santiago Apédstol.

Segunda.- Persoas beneficiarias

As persoas beneficiarias deste convenio seran aquelas persoas maiores de 65 anos de
orixe galega ou descendentes destas ata o segundo grao de consanguinidade, con
nacionalidade espafiola, residentes na cidade de Caracas ou na sta contorna, que
tefian problemas de autonomia persoal por razons de idade, estado fisico ou situacién
de carencia.

Terceira.- Crédito orzamentario

Co obxecto de colaborar no financiamento das acciéns recollidas neste convenio, a
Secretaria Xeral da Emigracién comprométese a achegar unha contia de corenta mil
euros (40.000 €), con cargo a aplicacién orzamentaria 04.30.312C.481.0 (Cddigo
proxecto 2015 00039)dos orzamentos xerais da Comunidade Auténoma de Galicia
para o ano 2024.

A contia da achega estd destinada a sufragar os gastos correntes derivados do
desenvolvemento das actividades obxecto do convenio, incluidos os de persoal e de
mantemento do centro de dia Santiago Apéstol.

Cuarta- Compatibilidade

Esta axuda & compatible coa obtencién doutras para este mesmo fin. A suma do
conxunto das axudas solicitadas efou concedidas para o obxecto do convenio Hon..
podera superar o 100% do custo da actividade que se vai realizar.

Quinta.- Pagamento

Tras a sinatura deste convenio, efectuarase un pagamento anticipado de dezaseis mil
seiscentos euros (16.600 €), atendendo ao disposto no artigo 63.1.Un do Decreto
11/2009, do 8 de xaneiro, como financiamento necesario para poder levar a cabo as
accidns previstas.

O importe restante librarase no momento en que a entidade beneficiaria xustifique
na sda totalidade o cumprimento da finalidade e demais condiciéns para as que se
concedeu a axuda.

Por outra parte, a vista do establecido nos artigos 65.4 e 5 do Decreto 11/20089, do 8
de xaneiro, por tratarse dunha entidade; sen fin de lucro e ser o obxecto do convenio
o desenvolvemento de programas de accién social, a entidade non esta obrigada a
constituir garantia.

Sexta.- Prazo e forma de xustificacion

O prazo de xustificacién deste convenio remata o 15 de outubro de 2024.




En virtude do disposto no titulo [ll, artigos 42 e 44, do Decreto 11/2009, do 8 de
xaneiro, xustificacién do convenio efectuarase na modalidade de conta xustificativa.

O pagamento efectuarase contra a presentacion de conta xustificada que contera a
seguinte documentacién:

- Certificacién acreditativa na que se exprese que a totalidade dos fondos foron
empregados na consecucién dos obxectivos do convenio, asinada pola representante
legal da entidade.

- Memoriafinal detallada das actuacidns levadas a cabo ao abeiro do convenio asinada
pola representante legal da entidade, na que se fara constar os obxectivos acadados,
o presuposto total do funcionamento e as persoas atendidas.

- Relacién clasificada dos gastos coas actividades e servizos prestados, con
identificacién da empresa/entidade emisora e do documento, o seu importe, a data
de emisién e a data de pagamento.

- Copia dos documentos xustificativos dos gastos relacionados, tales como facturas
e demais documentos de valor probatorio equivalente con validez no trafico xuridico
mercantil ou con eficacia administrativa, que fosen efectivamente pagados durante o
periodo de vixencia do convenio e con anterioridade a& data de finalizacién da sda
xustificacion. Todos os documentos orixinais de gasto deben conter o seguinte
estampillado con anterioridade & realizacion da copia: Importe imputado ao convenio
de colaboracion asinado coa Secretaria Xeral da Emigracién da Xunta de Galicia de
forma O total O parcial. Importe que se imputa ao convenio (en caso de imputacién
parcial): ceereees €.

Os gastos de persoal xustificaranse coas néminas, ou no seu caso, con copia dos
contratos de traballo e follas de salario asinadas pola persoa traballadora, onde
quede plenamente identificada a funcién e o periodo de traballo realizado, e _
xustificantes de pagamento dos gastos sociais derivados.

Para os efectos da sua consideracion como subvencionable, considqra_s,e&—-'
efectivamente pagado o gasto cando se xustifique o pagamento mediante extractos .
ou certificacions bancarias debidamente identificados, selados e asinados pola
entidade beneficiaria.

Os pagamentos en efectivo poderan ser admitidos nos casos debidamente

xustificados por razéns xeogréficas ou doutra indole, que seran acreditadas mediante
declaracién responsable da representante legal da entidade. Neste caso, a factura
debera estar asinada ou selada pola empresa ou entidade emisora e, ademais, deberd
conter un selo que deixe constancia do devandito pagamento (“pagado”, “cancelado”
“en efectivo”.).

Excepcionalmente, se non puidese haber outra forma de xustificacion, previa
declaracion responsable deste extremo pola representante legal da entidade, -
admitiranse recibos como documentos xustificativos dos gastos.

- Se é o caso, 0s tres presupostos que se esixen en aplicacion do artigo 29.3 da Lei
9/2007, do 13 de xufio, de subvencions de Galicia.

-Declaracién responsable na que se indique o lugar no que estan depositados os

orixinais dos documentos xustificativos dos gastos e do seu pagamento asi como o
compromiso de presentalos cando sexa requirido polo érgano xestor.

- No seu caso, a carta de pagamento de reintegro no suposto de remanentes non
aplicados asi como dos xuros derivados destes.

- Relacién das persoas beneficiarias atendidas pola Hermandad Gallega de Venezuela
con cargo a este convenio. Esta relacién incluira nome e apelidos, DNI, data e provincia
galega de nacemento ou de orixe das persoas beneficiarias e periodo de estancia.

Antes da sinatura do convenio e antes de facerse efectivo cada pagamento
achegaranse as seguintes declaracions:

- Declaracién do conxunto das axudas solicitadas, tanto as aprobadas como as
pendentes de resolucién, concedidas para os mesmas fins que son obxecto deste
convenio, das distintas administraciéns publicas competentes ou calquera dos seus
organismos, entes ou sociedades ou de entidades privadas.

- Declaracion responsable do cumprimento das stas obrigas tributarias e coa
Seguridade Social e de non ter pendente de pagamento ningunha débeda coa
Administracion publica da Comunidade Autonoma de Galicia ou de non ser debedor
por resolucién de procedemento de reintegro.

De non xustificaren o importe total da subvencién obxecto do convenio, sempre e
cando se tivese acadado o seu obxecto, a Secretaria Xeral da Emigracién minorara a
sua achega proporcionalmente ao non xustificado.

Sétima.- Reintegro

Procedera o reintegro, total ou parcial, da cantidade percibida cos xuros de mora
devindicados desde o momento do seu pagamento nos casos sinalados no artigo 33
da Lei 9/2007, do 13 de xufio, de subvenciéns de Galicia. ~

De acordo co artigo 14.1.n da Lei 9/2007, os criterios de gradacion dos posibles
incumprimentos para determinar a cantidade que hai que minorar ou reintegrar seran
os seguintes:

a) Oincumprimento total dos fins para os que se concede a subvencién, da realizacién
dos gastos subvencionables ou da obriga de xustificacion dara lugar & perda do
dereito ao cobramento ou, no seu caso, ao reintegro da totalidade da axuda percibida.

b) Calquera outro incumprimento considerarase incumprimento parcial dos fins para
os que se concedeu a axuda, da realizacién daos gastos subvencionables ou da obriga
de xustificacién, e dara lugar a perda do dereito ao cobramento ou, no seu caso, ao
reintegro na porcentaxe correspondente a inversién non efectuada ou non xustificada.

Oitava.- Obrigas das partes g

1. A Hermandad Gallega de Venezuela, comprométese a:

- Manter as instalacions, o equipamento e o persoal especializado do centro de dia
Santiago Apostol, asi como dotalo do material consumible necesario para o seu
correcto funcionamento.



- Prestar os servizos obxecto do convenio nos termos establecidos nel e informar
periodicamente a Secretaria Xeral da Emigracién sobre os resultados sociais desta
iniciativa.

- Facilitar toda a informacion que lle sexa requirida polo érgano xestor, asi como pola
Intervencion Xeral da Comunidade Auténoma, o Consello de Contas e o Tribunal de
Contas no exercicio das stas funciéns de fiscalizacién e control.

- Actuar con suxeicién as obrigas sinaladas para as persoas beneficiarias de
subvenciéns ou axudas puablicas do artigo 11 da Lei 9/2007, do 13 de xufio, de
subvencidns de Galicia.

- Facer constar, en todo tipo de publicidade e informacién que se realice en
desenvolvemento deste programa, a condicion de entidade subvencionada pola
Secretaria Xeral da Emigracién, asi como o seu logotipo.

- Facilitar a actuacion do persoal técnico da Secretaria Xeral da Emigracién no
referente ao seguimento das actividades obxecto da axuda.

- Subministrar & Secretaria Xeral da Emigracion, en virtude do disposto no artigo 4 da
Lei 1/2016, do 18 de xaneiro, de transparencia e bo goberno, previe requirimento, toda
ainformacion necesaria para o cumprimento das obrigas previstas no titulo | da citada
Lei por parte da Secretaria Xeral da Emigracion.

2. A Secretaria Xeral da Emigracion obrigase a:

- Achegar o financiamento previsto na clausula terceira, condicionado ao
cumprimento do estipulado no convenio.

Novena.~ Modificacion do convenio

1. Toda alteracién das condiciéns tidas en conta para conceder esta axuda e, en todp
caso, a obtencién concorrente de subvenciéns ou axudas outorgadas por outra
administraciéns ou entes publicos ou privados, nacionais ou internacionais, podera~._
dar lugar & modificacion do convenio.

2. Igualmente, de conformidade co establecido no artigo 31.4 da Lei 14/2013, do 26 de
decembro, de racionalizacién do sector publico autonémico, o convenio podera ser
obxecto de modificacién cando tefia como finalidade o logro dos obxectivos de
estabilidade orzamentaria e sustentabilidade financeira.

Décima.- Causas de resolucién do convenio

1. Este convenio extinguirase polo cumprimento das actuacions que constitlen o seu ']
obxecto ou por incorrer en causa de resolucion. AI:-;

2. Son causas de resolucion: 2 A
a) O incumprimento total ou parcial dalgunha das estipulaciéns que o regulan.

b) O transcurso do tempo fixado sen que se executen e/ou xustifiquen as actuaciéns
obxecto da subvencidn ou sen se ter acordado a sta prérroga.



c) O acordo undnime de todas as partes asinantes.
d) Decision xudicial declaratoria da nulidade do convenio,
e) Calquera outra causa prevista nas leis.

Décimo primeira.- Comisién de sequimento

Coa finalidade de asegurar o cumprimento deste convenio, crearase unha comision
paritaria que estara integrada por catro persoas, dias en representacion da
Secretaria Xeral da Emigracién, das cales unha exercerd a presidencia, e dlas en
representacion da entidade.

A comisién tera as seguintes funciéns:
a) Facer o seguimento e control do desenvolvemento do convenio.

b) Propofier a interpretacion e a resolucion das dubidas que se poidan suscitar na
aplicacién do convenio.

Esta comisién actuard segundo o previsto no capitulo Il do titulo preliminar da Lei
40/2015, do 1 de outubro, do réxime xuridico do sector publico.

Non obstante, todas aquelas cuestiéns que se susciten en relacién co outorgamento,
cumprimento, xustificacion e pagamento, asi como o reintegro e determinacion das

posibles responsabilidades relativas & subvencién concedida, seradn resoltas pola
persoa titular da Secretaria Xeral da Emigracién.

Décimo  -~qunda.- Relacién laboral

A subscricién deste convenio non implicara relacion laboral ou de calquera outra
natureza entre as persoas ou profesionais que desenvolvan as acciéns que constitien
o0 seu obxecto coa Secretaria Xeral da Emigracion, de tal xeito que, por este concepto,
non se lle poderd esixir & mencionada secretaria responsabilidade ningunha,-nin_

directa nin subsidiaria. g

A Secretaria Xeral da Emigracién ou o persoal dela dependente non impartira
instruciéns nin ordes ao persoal contratado para a execucién deste convenio,

A Secretaria Xeral da Emigracion podera comprobar en todo momento o cumprimento
por parte da outra parte das obrigas laborais e de aseguramento do persoal destinado
a executar as actuaciéns obxecto deste convenio.

Décimo terceira.-Publicidade

As partes asinantes manifestan o seu consentimento para que os datos persoais que
constan neste convenio, asi como o resto das especificacions contidas nel, poidan ser
publicados no Portal da transparencia e goberno aberto.

En cumprimento do disposto nos artigos 18 e 20.8 da Lei 38/2003, do 17 de novembro,
xeral de subvencidns, comunicarase a subscricién deste convenio & Base de datos
nacional de subvenciéns, que opera como sistema nacional de publicidade de
subvencions.




Décimo cuarta.- Réxime xuridico

Este convenio ten natureza administrativa e as discrepancias que xurdan pola sia
aplicacion seran resoltas, logo de informe ou proposta da Comision de Seguimento,
pola Secretaria Xeral da Emigracion. As partes quedaran suxeitas & xurisdicién
contencioso-administrativa para a resolucion de calquera conflito que puidese xurdir
na sta aplicacién.

En todo o non previsto expresamente polo presente convenio estarase ao disposto na
Lei 9/2007, do 13 de xufo, no Decreto 11/2009, do 8 de xaneiro, na Lei 38/2003, do 17
de novembro e demais normativa de aplicacion.

Décimo quinta.- Vixencia

Este convenio entrara en vigor o dia seguinte ao da sda sinatura e estendera a sua
vixencia ata o 25 de outubro de 2024, agas que sexa denunciado por algunha das
partes por incumprimento dos acordos que nel se recollen.

Porén, de acordo co artigo 2.1.b. da Lei 9/2007, do 13 de xufio, de subvenciéns de
Galicia, as achegas econdmicas poderan financiar as acciéns necesarias para o
cumprimento do obxecto do convenio realizadas a partir do 1 de xaneiro de 2024.

Décimo sexta.- Proteccion de datos

As partes asinantes obriganse ao cumprimento do Regulamento (UE) 2016/679 do
Parlamento Europeo e do Consello, do 27 de abril de 2016, relativo & proteccién das
persoas fisicas no que respecta ao tratamento de datos persoais e & libre circulacién
destes datos e polo que se derroga a Directiva 95/46/CE (Regulamento xeral de
proteccion de datos), da Lei organica 3/2018, do 5 de decembro, de proteccién de
datos persoais e garantia dos dereitos dixitais, do Real decreto 1720/2007, do 21 de
decembro, polo que se aproba o Regulamento de desenvolvemento da LOPD, e demais
normativa vixente de aplicacién en cada momento en materia de proteccién de datos.

En proba de conformidade con canto antecede, asinan dous exemplares deste
convenio, no lugar e data sinalados no encabezamento.

O/A secretario/a xeral da Emigracién A presidenta da Hermandad Gallega
P.S. (Decreto 108/2022, do 16 de xufio) de Venezuela
A subdirectora xeral de Coordinacion
Administrativa,-Econdmica e de

f.rﬁ'g'i'amas Sogiais

